Súðavíkurhreppur  -  fundargerð hreppsnefndar

19.   fundur  kjörtímabilið 1998 – 2002 aukafundur. 

28.  mai 1999, kl. 11.00.
 haldinn í fundarsal hreppsnefndar Njarðarbraut 14.

Árið 1999,  28. maí  kl. 11.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Jón Grétar Kristjánsson, Guðjón Kjartansson, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.  Engar athugasendir voru gerðar við fundarboðið. 

Á fundinn voru boðaðir eigendur þjónustu- og atvinnuhúsnæðis og samþykkir hreppsnefnd samhljóða að gefa þeim málfrelsi á fundinum.

Á fundinn mæta Jón Gauti Jónsson og Már Erlingsson og samþykkir hreppsnefnd samhljóða að gefa þeim málfrelsi á fundinum.  Oddviti bauð þá velkomna.

Dagskrá:
1. Fundur með vinnuhóp forsætisráðuneytisins og málsaðilum vegna þjónustu-, atvinnu- og tómstundahúsnæðis.

Nokkrar umræður urðu um málið og veittu fulltrúar forsætisráðuneytisins frekari upplýsingar um þá vinnu sem fram hefur farið síðustu vikur.

Hér véku af fundi þeir aðilar í Súðavík sem eiga atvinnu og þjónustuhúsnæði.

Hér var fundi hreppsnefndar lokað og er hreppsnefnd sammála um að upplýsingar sem fram koma á fundinum skuli meðhöndlast sem trúnaðarmál þar til báðir málsaðilar hafa um þær fjallað og afgreitt.

Hreppsnefnd fór yfir  hugmyndir starfshóps forsætisráðuneytis um lúkningu á flutningi byggðar og er hreppsnefnd sammála um að þær geti með minniháttar breytingum orðið ásættanlegar til að ljúka málinu. 

Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 15.45.-

